SKIT

Topic: Waldein

Kaee salon pahle aik pursukun jaga par aik saib ka darakht tha. Aik choti bacchi har roz us darakht ke ird gird khelna pasand karti thi. Woh darakht par charti aur uske seb maze le le kar khati. Aur darakht ke niche is ke saaye me aaram karti. Wo darakht se mohabbat karti aur darakht bhi us bacchi se intehai mohobbat karta tha. Waqt guzarta gaya aur bacchi ab rozana darakht ke gird na khela karti. Aik din ye bacchi darakht ke paas aayi. Wo bohot afsurda aur ghamgeen nazar aa rahi thi.

Darakht ne usse kaha 

“aao aur aakar mere saath khelo”

Bacchi ne jawab diya “Ab main bacchi nahi rahi ke darakhton ke ird gird kheloon. Mujhe kuch paison ki zuroorat hai jin se me computer khareed sakoon”
Darakht ne jawab diya “Maaf karna mere paas paise nahi hai. Albatta tum mere saare seb (phal) tor kar unhe baich dalo. Usse tumhe paise mil jaayenge

Bacchi ne tamam ke tamam phal tor liye jo darakht pe the aur khushi khushi wahan se rawana hogayi

Bacchi darakht ke phalon ko torne ke baad kaafi arse tak waapas na aayi. Darakht bohot udaas tha ke bacchi kyun na aayi.

Aik din bacchi wapas aayi jise dekh kar darakht khushi se phoole na samaya. 

Darakht ne bachchi ko dekha jo ke ab bari ho chuki thi to kaha “aao aur aakar mere saath khelo“

Bachci ne laparwahi se darakht ko jawaab dia “mere paas tumhare saath khelne ke liye waqt nahi hai, mujhe apne ghar walon ke liye bohot se kaam karna hai. Aur mujhe apne ghar walon ke liye aik ghar bhi banana hai. Kya tum mairi madad kar sakte ho?”
Darakht ne jawab diya “Maaf karna mere paas ghar to nahi hai albatta tum mairi tamam shakhein kaat lo aur inse apna ghar bana lo.” 

Lehaza usne darakht ki tamaam shaakhein apne ghar ke liye kaat leen aur khushi khushi wahan se rawana ho gayee.

Bechara darakht is bachchi ki khushi dekh kar khush tha magar woh bachchi ab jaane ke baad phir kaee arse tak is darakht ke paas palat kar na aayi. Aur darakht dubara tanha aur udaas ho gaya.

Sakht garmyon ke aik intehai garm din woh khatoon dobara palti jise daikh kar darakht ki khushi se baanchein khil gayeen aur woh be inteha khush huwa.

Darakht ne jab bachchi ko dekha jo ab boorhi ho rahi thi to darakht ne isse phir apne saath khelne ki khwahish ki aur kaha

Darakht: Aao aur aakar mere saath khelo

Bacchi ne jawab diya

“Main ab boorhi ho tahi hoon aur ghamgeen hoon main chahti hoon daryaayi safar par jaoon aur relax karoon. Kya tum mujhe kashti de sakte ho?”
Darakht ne jawab diya “Tum mera tana istemaal kar sakti ho kashti banane ke liye aur ispar tum door daraz tak safar kar sakti ho.”

Ab aurat ne is baghair shakhon wale darakht ke tane ko bhi apni kashti ke liye kaat diya ur is kashti par safar ke liye rawana ho gayee aur phir aik lambe arse tak darakht ke paas nazar na aayi. Kaee saalon baad aakhir kaar woh aurat phirse is darakht ke paas aayi.

Darakht: “maaaf karna mere paas ab tumhe dene ke liye ab kuch nahi. Na phal hain.............“

Bacchi: “Ab mere paas daant nahi hain ke jinse tumhara phal chaba sakoon”
Darakht: “Na mera tana bacha hai jis par tum charh sako”

Bacchi: “Main tane par charhne ke qabil nahi rahi. Bohot boorhi ho chuki hoon”
Darakht (afsoos ke saath): “Main waqai ab tumhe kuch nahi de sakta, sirf ab mere paas kuch marti huwi jarein bachi hain jo kuch dinon me sookh jayengi”

Boorhi aurat ne jawab diya “Mujhe ab kuch zyada nahi chahiyye, bas aik aaraam karne ki jaga chahiyye, main ab itne saalon baad bohot thak chuki hoon.”
Darakht, (roti aankhon ke saath muskura kar kehta hai) “Bohot khoob, boorhe darakht ki jaren laitne aur aaram karne ke liye behtareen jaga hai. Aao--- Aao aur mere paas baith jao aur mairi jaron par aaraam karo.”

Ye kahani ham me se har aik ki hai aur aaj ki haqeeqat hai. Is darakht ki misaal hamare waldain ki hai,

Jab ham bacche hote hain to apne waldein ke sath khelna pasand karte hain, magar jab ham bare hojate hain aur apne pairon par khare ho jate hai to apne waledain ko tanha chor kar apni apni zndagi ki masrufiaton me kho jate hai.Sirf palat kar apne waledain ke paas usi waqt jate hai jab hame unse koi gharz ya zaroorat ho.

Aur waledain woh hasti hain ke apni zaat aur zaroorat ki har cheez ham par khushi khushi nichawar karte rehte hain chahe hamari khushi ki khatir inki aoni zindagi ki tamam sahulatein hatta zindagi bhi chali jaaye. Ham sab jaante hain ke ham apne walidain ke ehsaanat ka badla kabhi chuka nahi sakte albatta khuda mohd. aur aale mohd. ke sadqe main hame khd gharz aulad banne se mehfuz rakhe aur apne waledain ko tanha chor dene ki bajaye unka khayal rakhne ki taufeeq ata farmaye. Ameen.
Conclusion

Sahifa e Sajjadiya:    (waledayn ke liye dua se eqtebaas)

Ay Allah! Unhay mairi parwarish ki jaza e khair day aur mairi nigehdasht per ajr o sawaab ata kar aur kam sini may mari khabar-giri ka unhay sila ata kar .

Ay Khuda ! may apni khuwahish per unki khuwahish ko tarjeh dun aur apni khuwahish per unki khuwahish ko muqaddam rakhun.

Mujhay us din jab her us shakhs ko uske a’amaal ka badla diya jaye ga aur kisi per ziadati na hogi in logo may say qarar na dena jo ma baap ke aaq o na-farmabardar hon.

At the end some gifts were there to be given to mothers by the youngest daughter of the family( these gifts could be purchased before with a minimal price from Imam bargah)

